
Светски ден на борба против СИДА  

Павилјон за доброволно ХИВ советување и тестирање  

 

 

На 1 декември, амбасадорот Волерс, заедно со 

министерот за здравство Тодоров и претставникот на 

ОН за ХИВ/СИДА г-ѓа Кишман,присуствуваше на 

настан, организиран од Асоцијацијата за здравствена 

едукација и истражување (Х.Е.Р.А.), за одбележување 

на Светскиот ден на борба против СИДА. Х.Е.Р.А. 

постави павилјон за доброволно ХИВ советување и 

тестирање со цел да се подигне свеста кај населението 

за вирусот ХИВ и СИДА-та. Амбасадорот Волерс 

истакна дека тестирањето за ХИВ и употребата на 

методи за заштита се важни за постигнувањето на 

целта – а тоа е генерација без СИДА.  Тој ги повика граѓаните да се приклучат кон напорите за 

поддршка на сите оние во Македонија кои живеат со ХИВ. 

 

Повеќе фотографии од настанот | Видео прилог на МТВ 1 (големина– 10.6 МБ) 

-------------------------------------------------------- 

 

Говор на амбасадорот Пол Д. Волерс  

 

1 декември 2011  

 

Среќен сум што денес сум тука со министерот за здравство, Тодоров, со претставникот на 

Групата на ОН за ХИВ г-ѓа Кишман, и извршниот директор на ХЕРА, г-дин Јовановски. 

Денешниот ден го почнуваме со обележување на Светскиот ден на борба против СИДА-та со тоа 

што се собравме заедно во овој павилјон за ХИВ советување и тестирање сместен во двете 

мобилни клиники во близина. Не можам да помислам на подобар начин да се подигне свеста за 

СИДА-та, освен да учествувам во овј настан и да ја дадам мојата поддршка за напорите за 

тестирање за ХИ вирусот. Предмалку ги посетив комбињата и импресиониран сум од 

процедурите и од опремата што се користи за да може тестот за ХИВ да се врши на 

професионален и доверлив начин. 

 

На 8 ноември, државниот секретар Хилари Клинтон го повика светот да се придружи на 

Соединетите Држави  и да работат заедно се до доаѓање до генерација без СИДА. Генерација без 

СИДА значи буквално ниедно дете да не се роди со овој вирус; бидејќи кога овие деца ќе 

пораснат и ќе станат тинејџери и возрасни луѓе, благодарение на низа методи за превенција, тие 

ќе се соочат со многу помал ризик да бидат инфицирани; а доколку и се инфицираат со ХИВ, да 

можат да имаат пристап до лекарска грижа која ќе помогне вирусот да не прерасне во СИДА и да 

не се пренесе на други луѓе.  

 

http://photos.state.gov/galleries/macedonia/8573/WorldAIDSDay2011/
http://stream.state.gov/streamvol/libmedia/macedonia/8573/ArchiveVideosDec2011/world-aids-day2011-mtv1footage.wmv

За да се постигне оваа цел - генерација без СИДА, мора да се исполнат три услови:  

Прво, новите научни интервентии мора да се користат. Преку Кризниот план на 

претседателот за помош за СИДА, беа идентификувани три клучни и главни научни интервенции: 

да се запре преносот од мајка на дете, да се зголеми доброволното обрежување на мажите, и да се 

зголеми нивото на користење на лекувањето како превенција. Кога се користат во комбинација 

една со друга, кондомите и другите мерки за превенција, овие три интервенции нудат историска 

можност за намалување на нивото на нови ХИВ инфекции ширум светот.  

 

Второ, владите мора да превземат одговорност за ХИВ-от и СИДА-та во нивните земји. 

Бидејќи нивото на распространетост на СИДА во Македонија е релативно ниско во споредба со 

другите земји, тука не се зборува многу за овој проблем, а некои дури и негираат дека тој 

проблем воопшто постои овде. Меѓутоа, тука постои значителен број на ХИВ позитивни луѓе кои 

имаат потреба од услуга. Ние ја охрабруваме Владата на Република Македонија да ги зајакне 

своите капацитети за да има национални решенија и да го зголеми нивото на финансирање на 

програми за борба против СИДА. Освен владата, напорите на цивилното општество кои се борат 

против СИДА-та, вклучувајќи ги тука и религиозните групи и групи на луѓе кои боледуваат од 

СИДА се исто така ос суштинско значење. Обичниот граѓанин може да се вклучи со 

присуствување на вечерашниот гала концерт во Македонската опера и балет бидејќи средствата 

што ќе се соберат на овој настан ќе бидат наменети за лицата што живеат со ХИВ. За некои, 

првиот чекор може да биде тестирањето, доколку не го знаете вашиот ХИВ статус.  

  

Трето, сите земји мора да работат заедно во борбата против ХИВ-СИДА. Инвестирањето 

во здравјето во светот е столб на американското лидерство и, исто така, е израз на нашите 

заеднички вредности. Но, глобалниот одговор во борбата против СИДА-та е заедничка 

одговорност и само од една нација не може да создаде генерација без СИДА. Претседателот 

Обама и државниот секретар Клинтон го повикуваат светот да се придружи на Соединетите 

Државни во остварување на оваа цел. Ги повикуваме и другите донатори, односно влади, 

фондации и приватниот сектор, да ни се придружат и да ги зголемат своите инвестиции во 

здравјето. Ве молам, најдете начин да учествувате во настани, како што се денешните, и да ја 

дадете вашата поддршка за сите оние во Македонија кои живеат со ХИВ. 

 

Благодарност до ХЕРА за тоа што го прави денес и ќе го прави во иднина за да им помогне 

на ХИВ-позитивните луѓе да живеат позитивно. Ви посакувам успешен настан вечер и тестирање 

денес.  

 

 


